
Rohana orahina ngempu adin-adiné krana méméné lakar luas kundangan 

Sedek adin-adiné seleg mapalalian, Rohana mamaca buku ané baanga tekén bapané.

Rohana suud mamaca ulian adiné, Ratna, uyut.

Rohana masih musti ngajak adiné ané muani mapalalian.

Rohana musti nyaga adiné ané muani apang tusing ngulgul adiné ané luh. 

Rohana lakar mamaca keras-keras apang makadadua adiné nyak nengil tur ngingehang ané bacana.

Ratna ngajakin Ruskan ningehang ané bacana tekén Rohana.

Ratna lan Ruskan demen ningehang Rohana mamaca keras-keras.

Rohana mamaca keras-keras di aep Ratna lan Ruskan. Makadadua adiné demen pesan ningehang.

Rohana, Ratna, lan Ruskan demen pesan tekén crita Belanda ané nyritaang sirkus ento.

Pamuputné, Rohana tetep nyidaang mamaca sambilanga ngempu adiné makadadua.

Timpal-timpal Ratna lan Ruskané masih milu ningehang crita Belanda ané nyritaang sirkus ento.

Rohana pragat macaang Ratna, Ruskan, lan timpal-timpal adiné crita di bukuné ento.


      [image: Yé, liu cerik-ceriké demen ningehang crita.]
    
Yé, liu cerik-ceriké demen ningehang crita.

Rohana nyidaang ngajakin timpal-timpalné apang nyak malajah mamaca lan nulis.

Rohana ngrencanaang mamaca keras-keras tulisan di korané di aep anaké ané teka ka tamanné.

Rohana demen mamaca crita keras-keras di aep anaké ané demen ningehang crita.

Critané ené katulad uli anak luh ririh Minangkabau, Sumatera Barat, madan Rohana Kudus. Rohana lekad duk pinanggal duang dasa (20) Désémber warsa siu domas ulung dasa pat (1884) di Kota Gadang, Sumatera Barat, Indonesia. Bapané, Mohammad Rasjad Maharadja Soetan, dadi pegawé pamrintah Belanda. Bapané demen macaang Rohana buku, ngajahin ia mamaca, nulis, ngitung tur ngajahin mabasa Arab, Belanda, lan Melayu. Ené ngranaang ia malénan tekén anak luh-luh dugas jamanné ento ané tusing ada masekolah tur tusing bisa mamaca lan nulis. Rohana ngajahin timpal-timpalné mamaca lan nulis. Ia terus ngajahin anaké kanti ia kelih tur dadi aktivis. Ia ngwangun Amai Setia, sekolahan anak luh-luh. Ia masih nerbitang koran, minakadi koran Sunting Melayu, koran lokal ané kabaca baan luh-luhé. Rohana Kudus ento wartawan luh si malu di Indonésia. 

©2019 ,The Asia Foundation. The book was created as part of a mighty girls project. It was crafted by female writers, illustrators, editors, and designers. This book was authored at a book creation workshop conducted in collaboration between the Litara Foundation and The Asia Foundation with the support of the Estée Lauder Companies. The Litara Foundation led the workshop, editing, and design of this book.

